
sþ. 887. Þingsályktun [200. mál]
um eflingu listiðnaðar og listhönnunar.

(Afgreidd frá sþ. 3. maí.)

Alþingi ályktar að fela ríkisstjórninni að skipa nefnd til að gera tillögur um hvernig best
verði staðið að eflingu listiðnaðar og listrænnar iðnhönnunar á Íslandi. Skal nefndin m. a.
fjalla um eftirtalin atriði:

1. Hvernig opinberir aðilar í samvinnu við einstaklinga, félög og fyrirtæki geti best örvað
listiðnað og listhönnun á íslenskum iðnaðarvörum.

2. Hvernig staðið verði að þVÍað safna heimildum um þróun listiðnaðar og !isthönnunar
á Íslandi, þannig að hér geti myndast vísir að listiðnaðarsafni, svo og hvernig staðið verði að
vernd á hönnun og mynstrum (design).

3. Hvernig unnt sé að fjölga sýningartækifærum fyrir Íslenskan listiðnað erlendis.
4. Hvernig haga beri samstarfi við aðila sem vinna að sömu markmiðum hjá nágranna-

þjóðum okkar, einkum á Norðurlöndum.
Nefndin skal enn fremur taka til athugunar önnur þau atriði, sem stuðlað geta að

markmiði því sem tillaga þessi fjallar um, og gera tillögur um þau.
Við tillögugerð um þessi efni verði tekið mið af reynslu annarra Þjóða á þessu sviði og haft

sem víðtækast samstarf við þá aðila, sem hagsmuna eiga að gæta í þessum efnum.


